
ᐱᓕᕆᐊᖑᓂᐊᖅᑐᑦ ᐊᒥᐊᕆᑲᓐ ᓄᓇᓕᕆᔨᖏᓐᓂ ᐅᒥᐊᕐᔪᐊᕐᒥᑦ USCGC Healy ᕿᑭᖅᑖᓘᑉ ᐃᑭᖓᓐᓂ, 
ᑐᒃᓯᕋᐅᑦ 149502 

ᐊᔨᖏᖏᑐᓐᓄᑦ ᖃᐅᔨᓴᕈᑕᐅᔪᖅ ᐊᑐᕐᓂᐊᖅᖢᑎᒃ ᐊᒥᐊᕆᑲᓐ ᓄᓇᖓᓐᓂ ᐅᒥᐊᕐᔪᐊᓕᕆᔨᑦ ᐅᒥᐊᕐᔪᐊᖓᓐᓂᒃ 
ᐊᑎᓕᖕᒥᒃ Healy ᐃᖏᕋᓂᐊᖅᑐᑦ ᕿᑭᖅᑖᓘᑉ ᐃᑭᖓᓐᓂ ᓯᑉᑕᒻᐸ ᐊᒃᑑᐱᕆᒥᓪᓗ 2021. ᖃᐅᔨᓴᖅᑎᓐᓂᒃ 
ᐃᑭᒪᔪᖃᕐᓂᐊᕐᒪᑦ ᔨᐊᖏᖏᑐᓐᓂᒃ ᖃᐅᔨᓴᕐᕕᖕᓂᑦ, ᑎᑎᕋᖅᓯᒪᔪᑦ ᐊᑖᓐᓂ. ᐊᐅᓚᕐᓂᐊᖅᐳᒍᑦ ᓅᒃ, ᑲᓛᑦᓖᑦ 
ᓄᓇᖓᓐᓂᑦ 17 ᓯᑉᑕᒻᐳ, ᑲᑕᓕᕐᓗᑕ ᐹᔅᑕᓐ, ᒫᓴᓲᓴᔅᒥᑦ ᐊᒥᐊᕆᑲᓐ ᓄᓇᖓᓐᓂ 17 ᐊᒃᑐᐱᕆ. ᐅᒥᐊᕐᔪᐊᖅ 
ᐆᒃᑐᕋᕐᓂᐊᕐᒪᑦ ᕿᑭᐊᓐᓂ ᐊᒻᒪ ᓂᒋᐊᓐᓂ ᕿᑭᖅᑖᓘ ᐃᑭᖓᑕ, ᐊᑯᑭᑐᑉ ᑕᕆᐅᖓᓐᓂᑦ ᐱᒋᐊᕐᓗᓐᓂ ᑎᑭᓪᓗᒍ 
ᕿᑭᖅᑖᓘᑉ ᑕᕆᐅᖓᓐᓄᑦ. ᑕᒃᕙ ᓇᐃᓕᒋᐊᖅᓯᒪᔪᑦ ᐅᖃᐅᓯᖃᖅᑐᑦ 8−ᓂᒃ ᐱᓕᕆᐊᖑᓂᐊᖅᑐᓐᓂᒃ, 
ᑐᕌᒐᕆᓂᐊᒐᐃᓐᓂᒃ ᐊᒻᒪ ᐆᒃᑐᕋᕐᓂᐊᒐᐃᓐᓂᒃ. ᑕᒪᕐᒥᒃ 14 ᖃᐅᔨᓴᖅᑎᑦ ᐃᑭᐅᓂᐊᖅᑐᑦ.  

1. ᖃᐅᔨᓴᖅᑎᑦ ᕗᐅᑦ ᑕᕆᐅᓕᕆᕕᖓᓐᓂᑦ ᐊᒥᐊᕆᑲᓐ ᓄᓇᖓᓐᓂ ᐃᒫᓂᒃ ᖃᐅᔨᓴᕐᓂᐊᕐᒪᑕ ᐊᒻᒪ ᓴᖏᓂᖓᓐᓂᒃ 
ᕿᑭᖅᑖᓘᑉ ᐃᑭᖓᓐᓂ. ᖃᐅᔨᓴᕐᓂᐊᖅᑕᖏᑦ ᐅᒥᐊᕐᔪᐊᕐᒥᑦ ᑭᕕᑎᑕᐅᓗᓐᓂ. ᑕᒻᓇ ᖃᐅᔨᓴᕈᑕᐅᓂᐊᖅᑐᖅ ᓂᐱᖓᓐᓂᒃ 
ᑕᕆᐅᑉ ᐊᓗᐊᓐᓂ. ᑕᕆᐅᖑᖏᑐᑉ ᑯᒃᐸᓕᐊᓂᖓ ᖃᐅᔨᓴᒐᐅᓂᐊᕐᒪᑦ ᐅᑯᓄᖓ West Greenland Boundary 
Current, ᖃᐅᔨᒪᔪᑕᐅᓗᓐᓂ ᐃᒥᐅᑉ ᐆᓇᕐᓂᖓᑕ ᐱᕙᓪᓕᐊᓂᖓ ᓄᑕᐅᕙᓪᓕᐊᑎᓪᓗᒍ ᐆᒻᒪᓇᖅ ᐱᖃᓗᔭᖏᓐᓂᑦ 
ᑭᕙᑕᓐᓂ ᑲᓛᑦᖠᐅᑉ ᓄᓇᖓᑕ.  

2. ᖃᐅᔨᓴᖅᑎᑦ ᐱᑦᕗᑦ ᑕᕆᐅᓕᕆᑉᕕᖓᓐᓂᑦ, ᑲᓇᑕᒻᒥ ᓄᓇᖑᐊᓕᐅᕐᓂᐊᕐᒪᑕ ᑕᕆᐅᑉ ᐊᓗᐊᓐᓂᒃ ᐃᓚᖓᓐᓂ 
ᕿᑭᖅᑖᓘᑉ. ᓱᓇᑕᖃᕐᓂᖓᓐᓂᒃ ᑕᕆᐅᑉ ᐊᓗᐊᓐᓂᒃ ᖃᐅᔨᓴᕐᓂᐊᖅᑐᑦ ᐃᓚᖓᓂᒡᓗ ᓴᓐᓂᕈᑎᐅᑉ ᐃᒪᖓᓐᓂ, ᑕᕆᐅᑉ 
ᐊᓗᐊᓐᓂ ᖃᐃᖅᑐᖃᕋᓗᖕᓂᖓᓐᓂᒃ ᖃᐅᔨᓴᕐᓂᐊᖅᑐᑦ, ᖃᓄᕐᓗ ᐱᒋᐊᕐᓂᖏᓐᓂᒃ ᖃᐃᖅᑐᑦ ᑕᕆᐅᑉ ᐊᓗᐊᓐᓂ. 

3. ᖃᐅᔨᓴᖅᑎᑦ ᐊᓚᔅᑲ ᓯᓚᑦᑐᖅᓴᕐᕕᖓᓐᓂ ᑲᑎᖅᓱᐃᓂᐊᕐᒪᑕ ᐸᐅᕐᓂᒃ ᕿᑭᖅᑖᓘᑉ ᐃᑭᖓᓐᓂ, ᐃᒪᕐᒥᑦ ᐊᒻᒪ ᓯᓚᒻᒥᑦ. 
ᖃᐅᔨᓴᕈᑕᐅᔪᖅ ᑕᕆᐅᑉ ᓯᑯᖃᕐᓂᖓᓐᓂᒃ ᑐᑭᓯᓂᓗᒡᓗᑎᒃ ᑕᑉᑯᐊ ᐊᑐᕐᓗᒋᑦ.  

4. ᖃᐅᔨᓴᖅᑎᑦ ᐳᐊᔨᓐ, ᓄᐊᕕᒻᒥ ᑕᕆᐅᑉ ᐊᓗᐊᓐᓄᑦ ᐃᓕᓯᓂᐊᕐᒪᑕ ᐃᖏᕋᓱᖅᑐᒻᒥᒃ ᐊᑎᖃᖅᑎᑕᐅᑉᓄᓗᓐᓂ “sea 
glider”, ᖃᓂᒋᔭᖓᓐᓂ Jakobshavn ᐱᖃᓗᔭᖓᑕ, ᐊᑯᑭᑦᑐᑉ ᑭᕙᑕᓐᓂ ᐃᒫᓐᓂᒃ ᖃᐅᔨᓴᕐᓂᐊᖅᑐᑦ. ᑕᒻᓇ 
ᐊᖃᐅᒪᓱᖅᑐᖅ ᐅᑭᐅᒻᒥ ᐊᐃᔭᐅᓂᐊᕐᒪᑕ ᑲᓇᑕᐅᑉ ᐅᒥᐊᕐᔪᐊᓕᕆᔨᖏᓐᓄᑦ ᐊᒪᑦᓴᓐᒧᑦ. ᐱᓕᕆᐊᖓᑦ ᐆᓇᕐᓂᖓᓐᓂᒃ 
ᑕᕆᐅᑉ ᐱᖃᔪᔭᖃᕐᓂᖓᓐᓂ, ᐊᒻᒪ ᐊᖏᓗᐊᖏᑐᓐᓂᒃ ᐊᔨᖏᖏᓂᖏᓐᓂᒃ ᖃᐅᔨᓴᕐᓗᑎᒃ.  

5. ᖃᐅᔨᓴᖅᑎᑦ ᐅᑯᓇᖓ NORCE Research Center, ᓄᐊᕖᒻᒥᑦ ᐃᒥᕐᒥᒃ ᖃᑎᖅᓱᐃᓂᐊᕐᒪᑕ ᐃᓗᓕᖃᕐᓂᖏᓐᓂᒃ 
ᐃᓚᖁᑎᖃᕐᓂᖏᓐᓂᒃᓗ ᕿᑭᖅᑖᓘᑉ ᐃᑭᖓᓐᓂᑦ. ᐊᔨᖏᖏᓂᖃᕐᒪᖔᑖ ᐃᒥᖅ ᑕᕆᐅᖑᖏᑐᖅ ᐊᑯᑭᑐᑉ ᐱᖃᓗᔭᖏᓐᓂᑦ 
ᑰᒃᐸᓕᐊᑎᓪᓗᒍ ᑲᓇᑕᐅᑉ ᐅᑭᐅᖅᑕᖅᑐᖓᑕ ᑕᕆᐅᖓᓐᓂᑦ. 

6. ᖃᐅᔨᓴᖅᑎᑦ ᕕᓐᓱ ᓯᓚᑦᑐᖅᓴᕐᕕᖓᓐᓂᑦ ᓂᐱᓐᓂᒃ ᑐᓵᔾᔪᒻᒥᒃ ᐅᒥᐊᕐᔫᑉ ᓴᓂᕋᖓᓐᓄᑦ ᐃᓕᓯᓂᐊᖅᐳᑦ. ᑕᒻᓇ ᑐᓵᓱᖅᑐᖅ 
ᐃᖃᓗᒃᐸᓗᖕᓂᒃ (ᒍᕇᓐ ᖃᓕᕋᓕᒃ) ᐊᑐᒐᐅᓚᐅᖅᓯᒪᔪᖅ. ᐃᖃᓗᐃᑦ ᓇᓂᓯᐅᕐᓂᖏᓐᓂᒃ ᖃᐅᔨᓴᕈᑕᐅᓂᐊᖅᑐᖅ. 

7. ᖃᐅᔨᓴᖅᑎᑦ ᑲᓇᑕᒻᒥ ᑕᕆᐅᓕᕆᑉᕕᖕᒥᑦ, ᑯᐃᓐ ᓄᓇᖓᓐᓂᑦ ᐃᓕᓯᓂᐊᕐᒪᑕ ᖃᖓᑕᖅᑎᑕᐅᓯᒪᔪᒃᑯᑦ 
ᖃᐅᔨᓴᒐᐅᓱᖅᑐᒻᒥᒃ ᑕᕆᐅᑉ ᖄᖓᓐᓄᑦ ᖃᐅᔨᓴᕈᑕᐅᓂᐊᖅᑐᒻᒥᒃ ᑕᕆᐅᒻᒥᒃ ᐊᒻᒪ ᐊᓄᕆᑉ ᓇᑭᕐᓂᖓᓐᓂᒃ. ᑕᑉᑯᐊ 
ᐊᔨᒌᖏᑐᓐᓄᑦ ᐃᓕᔭᐅᓂᐊᕐᒪᑕ ᕿᑭᖅᑖᓘᑉ ᐃᑭᖓᓐᓂ. ᖃᐅᔨᓴᕈᑕᐅᓂᐊᖅᑐᑦ ᑕᕆᐅᑉ ᐱᒋᐊᕐᓂᖓᓐᓂᒃ ᐊᒻᒪ ᓯᓚᒻᒥᒃ 
ᖃᐅᔨᓴᕈᑕᐅᓗᑎᒃ.  

8. ᖃᐅᔨᓴᖅᑎᑦ ᕗᐅᑦ ᑕᕆᐅᓕᕆᑉᕕᖓᓐᓂᑦ ᐊᒥᐊᕆᑲᓐ ᓄᓇᖓᓐᓂᒃ ᑲᑎᖅᓱᐃᓂᐊᕐᒪᑕ ᐃᒥᕐᒥᒃ ᖃᐅᔨᓴᕐᓗᑎᒃ 
ᓱᓇᑕᖃᕐᒪᖔᑦ (ᓯᓚᖓᓐᓂᒃ, ᑳᐱᓐᖓᓐᓂᒃ ᐊᒻᒪ ᐃᐅᑲᓖᓂᖓᓐᓂᒃ) ᕿᑭᖅᑖᓘᑉ ᐃᑭᖓᓐᓂ. ᖃᐅᔨᓴᕈᑕᐅᓂᐊᖅ 
ᐱᒋᐊᕐᓂᕕᓂᖓᓐᓂᒃ ᑕᕿᐅᑉ ᐃᒪᖓᑕ ᖃᓄᐃᓕᕙᓪᓕᐊᓂᖓᓐᓂᒡᓗ. 



ᐱᓕᕆᐊᖑᔪᖅ ᑲᑐᔨᖃᑎᒌᒡᓗᑎᒃ ᖃᐅᔨᓴᖅᑎᑦ ᑲᓇᑕᐅᑉ ᓄᓇᒻᒥᒃ ᖃᐅᔨᓴᕐᕕᖓᓐᓂᑦ (GSC). ᐱᓕᕆᖃᑕᐅᔪᑦ 
ᖃᐅᔨᓴᕐᕕᖕᒥᒃ ᓄᓇᓕᖕᓂᒃ ᑐᓴᖅᑎᑦᓯᓚᐅᕐᒪᑕ 2013−ᒥ. ᒪᐃ 2015 ᐊᒻᒪ ᓱᓕ ᒫᐊᑦᔅ 2016, 2018 ᐊᒻᒪ 2019, 
ᓄᓇᓕᖕᓄᐊᓚᐅᕐᓗᑎᒃ ᑲᖏᖅᖢᒑᐱᖕᒧᑦ, ᕿᑭᖅᑕᕐᔪᐊᕐᒧᑦ, ᐸᖕᓂᖅᑐᒻᒧᑦ ᐊᒻᒪ ᐃᖃᓗᖕᓄᑦ. ᑭᓯᐊᓐᓂ ᓄᕙᒡᔪᐊᕐᓇᐅᑉ 
ᓄᖃᖓᑎᓚᐅᒪᒋᑦ 2020−ᒥ. ᖃᐅᔨᓴᕐᓂᑯᑦ ᓄᓇᓕᖕᓄᑦ ᐅᑎᖅᑎᑕᐅᓂᐊᕐᒪᑕ ᐅᒥᐊᕐᔪᐊᖅ ᐃᖏᕋᓂᒃᓯᒪᓕᕐᓂᖓᓐᓂ 
ᐊᑐᐃᓐᓇᐅᓂᐊᕐᖢᑎᒡᓗ ᐃᓄᖕᓄᑦ. ᑲᑎᒪᓂᕐᓂ ᐅᖃᐅᓯᐅᓂᐊᖅᑐᑦ ᐅᑭᐅᖅᑕᖅᑐᒻᒥ, ᖃᐅᔨᓴᖅᑎᑦ ᑲᑎᒪᕐᔪᐊᕐᓂᖏᓐᓂ, 
ᐊᒻᒪ ᕿᒥᕈᐊᓕᐅᖅᑕᐅᓗᑎᒃ ᖃᐅᔨᓴᕐᑎᓐᓄᑦ, ᑐᑭᓯᓇᖅᑐᓐᓂᒃ ᑎᑎᕋᖅᓯᒪᓗᑎᒃ ᑕᕿᓐᓂ ᖃᐃᓂᐊᖅᑐᓐᓂᒃ ᐊᒻᒪ ᐊᕌᒍᓐᓂ 
ᐱᓕᕆᐊᑉ ᑭᖑᓂᖓᓐᓂ. 


